
				এই পাতাটির মুদ্রণ সংশোধন করা প্রয়োজন। 
সোনার তরী
তুমি বদ্ধ স্নেহ-প্রেম-করুণার মাঝে,— শুধু শুভকর্ম, শুধু সেবা নিশিদিন । তোমার বাহুতে তাই কে দিয়াছে টানি, দুইটি সোনার গণ্ডি, কাকন দুখানি ।
শান্তিনিকেতন ১৭ জ্যৈষ্ঠ, ১২৯৯
বর্ষা-যাপন
রাজধানী কলিকাত ; তেতলার ছাতে
কাঠের কুঠরি এক ধারে ;
আলো আসে পূর্বদিকে প্রথম প্রভাতে বায়ু আসে দক্ষিণের দ্বারে ।
মেঝেতে বিছানা পাতা, দুয়ারে রাথিয়া মাথা,
বাহিরে আঁখিরে দিই ছুটি, সৌধ-ছাদ শত শত ঢাকিয়া রহস্য কত,
আকাশেরে করিছে ভ্ৰকুটি । নিকটে জানালা-গায় এক কোণে আলিসায় একটুকু সবুজের খেলা, শিশু অশথের গাছ আপন ছায়ার নাচ
সারাদিন দেখিছে একেলা । দিগন্তের চারিপাশে আষাঢ় নামিয়া আসে,
বর্ষা আসে হইয়া ঘোরালো, সমস্ত আকাশজোড়া গরজে ইন্দ্রের ঘোড়া
চিকমিকে বিদ্যুতের আলো । চারিদিকে অবিরল ঝরঝর বৃষ্টিজল
এই ছোটো প্রাস্ত-ঘরটিরে

